
Vendim i Këshillit të Mediave të Shkruara të Kosovës ndaj 
ankesës së Aida Dërgutit kundër gazetës online Insajderi 
 
 
Këshilli i Mediave të Shkruara të Kosovës në mbledhjen e tij 
të mbajtur më 8 maj 2018, shqyrtoi ankesën Aida Dërgutit, 
deputete e Kuvendit të Kosovës, kundër gazetës online 
Insajderi lidhur me artikullin “Takohen Xhavit Haliti e Aida 
Dërguti” publikuar më 13 mars 2018, dhe mori këtë 
 
 
 
 
 
 
                      V E N D I M 
  
 

- Ankesa nuk miratohet  
 
 
 
 
 
 



 
 

A R S Y E T I M I 
 

 
 
Gazeta online Insajderi ka publikuar një lajm dhe një foto 
të përbashkët të deputetëve të Kuvendit të Kosovës, 
njëkohësisht nënkryetarëve të Kuvendit, Aida Dërgutit dhe 
Xhavit Halitit në një lokal në Prishtinë. 
 
Nuk kontestohet nga ankuesja, por në një reagim të lëshuar 
nga zyra e deputetes Aida Dërguti, pas publikimit të 
artikullit thuhet se “qëllimi i publikimit të këtij lajmi 
ishte që të tentohet të krijohet përshtypje se ai takim 
ishte me konotacion politik”. E vërteta është, siç thuhet në 
reagim, se këta dy deputetë kanë qenë në lokalet e hotelit 
Sirius ku gjendet zyrja për aplikim të vizave të udhëtimit 
për Britani të Madhe. 
 
Insajderi ka kërkuar prononcimin e të dyja palëve, mirëpo 
vetëm deputeti Haliti është përgjigjur duke thënë se me Aida 
Dërgutin e kanë pasur një takim pune... së pari ajo është 
deputete, dhe se e ka kolege.  
 
Ndërkaq, Insajderi e ka botuar ragimin e lëshuar nga zyra e 
Aida Dërgutit, pas publikimit të këtij lajmi, me çka e ka 
plotësuar detyrimin që del nga Kodi i Mediave të Shkruara. 
 
Nisur nga e gjithë kjo, bordi i KMShK me shumicë votash 
vendosi që ankesa të mos miratohet, pasi nuk ka gjetur 
shkelje të Kodit të Mediave të Shkruara. 
 
Bazuar në atë që u tha më lartë, KMShK vendosi si në 
dispozitiv të këtij vendimi.  
 
 
 
Këshilli i Mediave të Shkruara të Kosovës 


